Ա՜խ, ի՜նչ լավ են
Ա՜խ, ի՜նչ լավ են սարի վըրա
Անցնում օրերն, անո՜ւշ, անո՜ւշ,
Անըրջային, թեթևասահ
Ամպ ու հովերն անո՜ւշ, անո՜ւշ։
Ահա բացվեց թարմ առավոտ
Վարդ է թափում սարին-քարին,
Շաղ են շողում ծաղիկ ու խոտ,
Շընչում բուրմունք եդեմային։

Ա՜խ, ի՜նչ հեշտ են սարի վըրա
Սահում ժամերն անո՜ւշ, անո՜ւշ,
Շըվին փըչեց հովիվն ահա―
Աղջիկն ու սերն անո՜ւշ, անո՜ւշ:

Ջա՜ն, գարուն է

Ա՜խ, գարուն է, գարուն է, գարուն է,
Սարերի կեսը ձուն է, գարուն է:
Ջան գարուն է, գարուն է, գարուն է,
Սարերի կեսը ձուն է, գարուն է:


1. Սարերը ման եմ եկել, գարուն է,
Խենթացած տուն եմ եկել, գարուն է:
Սարերը ման եմ եկել, գարուն է,
Խենթացած տուն եմ եկել, գարուն է:

Ա՜խ, գարուն է, գարուն է, գարուն է,
Սարերի կեսը ձուն է, գարուն է:
Ջան գարուն է, գարուն է, գարուն է,
Սարերի կեսը ձուն է, գարուն է:

2. Սարի փեշին ձնծաղիկ, գարուն է,
Բացվել է ճերմակ տոտիկ, գարուն է:
Սարի փեշին ձնծաղիկ, գարուն է,
Բացվել է ճերմակ տոտիկ, գարուն է:

Ա՜խ, գարուն է, գարուն է, գարուն է,
Սարերի կեսը ձուն է, գարուն է:
Ջան գարուն է, գարուն է, գարուն է,
Սարերի կեսը ձուն է, գարուն է:

Զուլո
Արևն ելավ կամար, կամար,
Զուլոն կապեց ոսկե քամար, 
Ես կըմեռնեմ քեզի համար:

Ավաղ, Զուլո, մատաղ, Զուլո,
Ավաղ, Զուլո, Զուլո, մատաղ, Զուլո ջան,
Ավաղ, Զուլո, Զուլո, մատաղ, Զուլո ջան:

Ջուխտակ գութան արտ կըբանի,
Զուլոն էլե, հաց կըտանի,
Աչք ու ունքով մարդ կըսպանի:

Ավաղ, Զուլո, մատաղ, Զուլո,
Ավաղ, Զուլո, Զուլո, մատաղ, Զուլո ջան,
Ավաղ, Զուլո, Զուլո, մատաղ, Զուլո ջան:

Փափուռի

Տանարի, նա, նա, նա, նարի նա, 
Նա նարի կդիյո, Փափուռի: 
Տանարի, նա, նա, նա, նարի նա, 
Նա նարի կդիյո, Փափուռի:

Էրկու քոլորիկ նոր հարս, 
էրկուս քելեն հըտ իրաց, 
Հըտ մեկին հանաք էրաց, 
Մեկ լի ձեռք հինա դրած։
Տանարի նա, նա, նա, նա, նարի նա, 
Նա, նարի կդիյո, Փափուռի:

Գացի,գացի հեռեցա,
Բարձր սարին մոտեցա, 
Զարկից անձրև ու հեղեղ, 
Թռչից էդ զղարիբ վօրիկ։ 
Տանարի, նա, նա,նա, նարի նա, 
Նա, նարի կդիյո, Փափուռի:

Տո տղա, տղա լանգ արի, 
Հագի շալվար ժանգ առի, 
Գնա վերին թաղ արի,
Քաղե մանուշակ արի։ 
Տանարի, նա, նա, նա, նարի նա: 



Բարի լույսի զանգեր զարկին
Բարի լույսի զանգեր զարկին
Զընգզընգալ են  անու՜շ, անու՜շ,
Լույսը բացվեց մեր աշխարհքին
Ճըղճըղալեն  անու՜շ, անու՜շ:
Առուն հովտեն փախուստ կտա
Գըլգըլալեն անու՜շ, անու՜շ,
Տաղ կըկարդա  քարեն կաքավ
Կըղկըղալեն  անու՜շ, անու՜շ:
Երամ կապած կռունկն եկավ
Կըռկըռալեն  անու՜շ, անու՜շ,
Բարակ հովը կըշնկշնկա
Զլզլալեն անու՜շ, անու՜շ:
Կռունկ, հոպ տուր ու թռի
Կռունկ, հոպ տուր ու թռի,
Կռունկ, ծափ տուր ու թռի:
Կռունկն ընկավ կալերը,
Կռունկ, հոպ տուր ու թռի,
Կտրավ սազիս թելերը,
Կռունկ, ծափ տուր ու թռի:
Կռունկ, հոպ տուր ու թռի,
Կռունկ, ծափ տուր ու թռի:
Կամաց քշեք սելերը,
Կռունկ, հոպ տուր ու թռի,
Կապեմ չուխուս թելերը,
Կռունկ, ծափ տուր ու թռի:
Կռունկ, հոպ տուր ու թռի,
Կռունկ, ծափ տուր ու թռի:
Ա՜յ տղա, պարի մեջը,
Կռունկ, հոպ տուր ու թռի,
Ես եմ քո խաղի մեջը,
Կռունկ, ծափ տուր ու թռի:
Կռունկ, հոպ տուր ու թռի,
Կռունկ, ծափ տուր ու թռի:
Սարեն ես գամ, ձորեն՝ դու,
Կռունկ, հոպ տուր ու թռի,
Պագըմ ես տամ, էրկուս՝ դու,
Կռունկ, ծափ տուր ու թռի:
Կռունկ, հոպ տուր ու թռի,
Կռունկ, ծափ տուր ու թռի:
Շողեր  ջան
Ամպել ա, ձյուն չի գալի, Շողեր ջան
Սարիցը տուն չի գալի, Շողեր ջան
Դուն օրորա, դուն շորորա, Շողեր ջան
Ամպի տակից ձուն կերեւա, Շողեր ջան
Սիրտս կրակով լցված, Շողեր ջան
Աչքերիս քուն չի գալիս, Շողեր ջան
Դուն օրորա, դուն շորորա, Շողեր ջան
Ամպի տակից ձուն կերեւա, Շողեր ջան
Ձեր դռանը խնկի ծառ, Շողեր ջան,
Մեր դռանը խնկի ծառ, Շողեր ջան:
Խնկենինա բերել բար, Շողեր ջան,
Իմ խորոտիկ, սիրուն յար, Շողեր ջան:


Բոբիկ ջուր մի էրա

Բոբիկ ջուր մի էրա, բոբիկ ջուր մի էրա,
Փուշ կըմտնի ոտդ, ջանեջան, կեղնի յաման յարա:

1. Ձեր բաղի դուռը բաց է, բոբիկ ջուր մի էրա,
Ոտներդ շաղով թաց է, բոբիկ ջուր մի էրա,
Փուշ կըմտնի ոտդ, ջանեջան, կեղնի յաման յարա:
Փուշ կըմտնի ոտդ, ջանեջան, կեղնի յաման յարա:

2. Այ տղա, բաղի միջին, բոբիկ ջուր մի էրա,
Ոտներդ շաղի միջին, բոբիկ ջուր մի էրա,
Փուշ կըմտնի ոտդ, ջանեջան, կեղնի յաման յարա:
Փուշ կըմտնի ոտդ, ջանեջան, կեղնի յաման յարա:

3. Ջաղջի առաջը գոլ է, բոբիկ ջուր մի էրա,
Հագածդ կարմիր սոլ է, բոբիկ ջուր մի էրա,
Փուշ կըմտնի ոտդ, ջանեջան, կեղնի յաման յարա:
Փուշ կըմտնի ոտդ, ջանեջան, կեղնի յաման յարա:

4. Ես ծարավ եմ, ջուր չկա, բոբիկ ջուր մի էրա,
Սարերին աղբուր չկա, բոբիկ ջուր մի էրա,
Փուշ կըմտնի ոտդ, ջանեջան, կեղնի յաման յարա:
Փուշ կըմտնի ոտդ, ջանեջան, կեղնի յաման յարա:
[bookmark: _GoBack]Զըմփիկ, զըմփիկ
Զըմփիկ, զըմփիկ, զարին ա, 
Իգդա շուշան դարին ա: 
1. Մամեն գնաց բանջարի, 
Նանեն գնաց բանջարի, 
Բանջար չելավ, խոտ էլավ, 
Խոտի տակին ծիտ էլավ, 
Ծիտը թռավ գերանին, 
Կանաչ խոտը բերանին:
Զըմփիկ, զըմփիկ, զարին ա, 
Իգդա շուշան դարին ա: 
2. Շուշան գնաց աղցանի, 
Աղցան չեղավ, չորցել էր, 
Անձրև չեկավ էս տարի, 
Չորցավ ցորեն ու գարի:
Զըմփիկ, զըմփիկ, զարին ա, 
Իգդա շուշան դարին ա: 
3. Գոռգոռոցն ընկավ վերև, 
Լվաց կանաչ ու տերև, 
Անձրև էկավ, գոլ էրավ, 
Ցորեն հացը բոլ էրավ: 
Զըմփիկ, զըմփիկ, զարին ա, 
Իգդա շուշան դարին ա:


